
Jesús que ñee uchɨmbaaquiatu je ra. —Jẽya eã
eriquichɨ̃ nguiã. Dios jẽɨcua chõ ae. Se abe jẽɨcua chõ
ae. Ae Paba riqui, huee tuchua tubɨrɨãte. Ũquɨ̃ eande
rae, eɨ̃ nda acheẽ eãte rei jẽje. 



Aso ra tuchuarã naã jẽje. Jenyuchuarã naa jare ra
achube jendea cote, jenderao beɨ serese cote. Jẽ nda
jẽɨngo beɨ serese pee cote, ae ra aɨco.



Se rei Juan. Jendesenda chõ se re. Nandeɨco
ñɨmbirãcuã jate mbia ɨcuã ɨcuã mose nande je ã. 
Jesucristo rɨɨ̃. Ae sɨ́ chõ nandembirãcuã

nguiã co. Ae sɨ́ chõ nandererecua ja riqui
nguiã co no. Ama ndɨsha

joõ ngue mbia
sereru aa ra.
Aa semingo ɨsho

mbia sɨ a. 



Se Dios cheẽ nenei nenei eã sacuã. Mbia
mbiirandu eã sacuã Jesucristo rese. 
Patmos, ɨ que a ejoõ acua je ra.



Aque mose tuchɨ que Espíritu Turã mbae teacuquia
seje cuu ra. Dios rese que amae cuu ra. Huee que eñɨ
ngoi trono tose ibate ra.



Mbae que ñee turã jate quia Jesucristo rɨɨ̃ cuu ra.
Ibatenda ñee turã ja erɨɨ̃. Ibi jenda abe no. Ibiqui rɨɨnda
abe no. Ama ndɨsha rɨɨnda
abe no. Eɨ̃ ngue ũquɨ̃ nguia ñee
turã jate Jesucristo je ra. Dios 
abe je: Jẽquirãcuã jẽɨngo beɨte ã. 
Mbia rerecua jẽɨngo beɨte ã no. 
Mbae jenyɨao
ra ñee turã
mbeɨte quia
jẽje, ɨ que 
Dios chɨao
quia ñee jate
ee cuu ra.



Se rei Juan. Mbae que nguichi u quia ibate sɨ seje cuu
ra. Jerusalén yasu chõ nguichi u quia seje cuu reaẽ. 
Dios recua. Mbae mbuturã ji jate que ra. Sã emo 
ninisirã quiche riqu i ngurã je no. Ibatenda mo ngue ñee
cuu ra: —Sã jẽ. Sã Dios riqui mbia mumbara co cote jẽ. 
Siqui beɨ ra
equia erese. 
Mbia rerecua 
turãte ra eriqui ee. 
Erimbarã tuchɨ
ra mbia cote.



Angel que ama mo abe teacuquia seje cuu no nda. 
Mbia mingo beɨsa que aque ama nda. Ama ndiibera
tuchɨ que ra. Dios mbae que aque ama nda. Jesucristo
mbae abe no. Sucha tubɨrɨã ite rɨ̃ ngue iãcuã irãtã mo ñɨ
nda.



Tenda eãte abe que eriqui Dios récuaa seje cuu ra.
Nyasi eãte abe que seje cuu ra. Dios nininya ae chõ
ngue mbae tesae ja quia ra. Jesucristo nininya abe no.



Mbia ɨcuã nda ɨqueã mbeɨ huee. Mbia mbɨɨrɨ̃ 
ɨr�s̃a abe ra ɨque eã mbeɨ huee no. 
Ae embae nombre mbesa ji
Jesucristo mba e libro
rese nae, ũquɨ̃ achõ
ño nda ɨque
Dios récuaa.



Dios ra mbia mbia tuchɨ cote. 
Mbia mo nda manoã tuchɨ cote. 
Emo ndasíã nda cote. Emo nda
nyeseo eã cote. Emo ia eã eã
nda cote. Cose ndare rã eã nda
mbae cote, ɨ que ibatenda ñee
cuu ra.



Mbia rasi eã mbeɨ ra huee cote. Dios ra siqui tuchɨ
huee. Jesucristo rese. Cordero, ɨ equia ee. Erimba ra
ñee turã mbeɨ quia ee huee. Mae mae ja ra Dios ruba
rese. Dios mbae nombre mbesa ji ra equereco nguba 
rese ja ja.



Amae ngue mbia raaque rese ra, ae mano ndei quia
nyii. Mbia cuasu rese. Mbia riirĩ abe rese. Chɨ ja que júã
Dios resa rae cuu ra. Emo ngue libros ata equia ra.
Libro nongue abe que eequia ra. Ae mbia ra siqui beɨ
nae, ũquɨ̃ mbae nombres que chɨ̃ aque
libro rese ra. Ae mbia saã saã nguia
mbae nyii nae, ũquɨ̃ mbesa
mbesa ji qu e chɨ ũquɨ̃ 
libros rese ra. Dios 
que mbia chɨsaã
mbuchecha checha
cote ra. Embasi sacuã.
Ae embae nombre mbesa
iriãte aque libro rese nae, 
ũquɨ̃ ngue Dios mombo ja 
tata cuásuu seje cuu ra.



Espíritu Turã ndiqui “quiatuchu” ɨ co. Jesús ninisirã abe
riqui “quiatuchu” ɨ co no. Sã secheẽ andusa abe

“quiatuchu” ɨ. Emo ɨseɨ mose, sã ecuaẽ i mbei Jesús
mbae. I mbia mingo beɨsa ra Jesús mondo ee. Embei

mose, siqui beɨ rae. Mbae embu rɨbɨshorõ seje, ɨ eã nda
Jesús ee. 



Dios que nyesecua tuchɨte mbia ja 
rese ra. Nyebe nguiirĩ mɨɨ mbu nguiã

mbia je. Eriirĩ ɨcua sa ra manoa. 
Siqui beɨ rae.



Romanos 3:23 Nandeɨcuã ja chõ ñene. —Aque eturãte, ɨã
nda Dios nandemo je.

Romanos 6:23 Ae mbae ɨcuã saã saã nguia nae, ũquɨ̃ nda
Dios mbasi beɨ manonde. Ae Jesucristo ɨcua quia nae, ũquɨ̃ 
nguiatu ra Dios turã mingo beɨ. Mbae turã naa eã ndaque. 

Dios turãte quia ee re.

Hebreos 9:27 Sã mbia riqui mano mɨɨ no. Sã Dios riqui
ecuata mee aquere no.

Efesios 2:8,9 Jẽ ngue Jesús jẽɨcua ra. Nyebe que Dios 
jendirõ jẽɨcuã sɨ ra. Uturã nɨɨ ño ngue jendirõ nguiã jẽɨcuã
sɨ. Jẽ ae jeñɨmbucha aroneate Jesús rese. Dios ae ngue
jembucha nguiã erese. Nandechɨsaã turã nɨɨ eã ño Dios 
nandembucha nguiã Jesús rese. Nyebe nandemo ndiqui

uturã naa naa aroneate.



Romanos 10:9,10 —Jesucristo rei sererecua, ere chõ ñee. 
—Dios que Jesucristo raaque mbuquera ra, ere chõ nguia

ndechɨangui re. Nde ɨ mose, Dios ra nemingo beɨ.
Emo Jesucristo ɨcua mose uchɨangui re, Dios ra echɨã

mbitirõ. —Jesucristo aɨcua quia co, ɨ mose, Dios ra esirõ
mbae ɨcuã sɨ.

Juan 3:16,17 Dios que nyesecua tuchɨte mbia ja rese ra.
Nyebe nguiirĩ mɨɨ mbu nguiã mbia je. Eriirĩ ɨcua sa ra

manoa. Siqui beɨ rae. Mbia mbasi sacuã eã ngue Dios 
nguiirĩ mbu íbii ra. Mbia rirõ sacuã mbae ɨcuã sɨ quia ñɨ

ngue Dios nguiirĩ mbu nguiã.



1 Juan 5:11-13 Dios nandemingo beɨ quia co. Nguiirĩ nɨɨ ño
eriqui nguiã nandemingo beɨ co. Ũquɨ̃ nɨɨ ño Dios riqui

nguiã ñee nande je. Ae chɨangui re Dios riirĩ ndiqui nae, 
ũquɨ̃ nda Dios mingo beɨ. Ae chɨangui re eriqui eãte nae, 

ũquɨ̃ nguiatu ra emingo beɨ eã. A aɨco ã mbesa jẽje a. Dios 
riirĩ ɨcuasa je a. “Dios ra semingo beɨ” jenye sacuã eɨcua

jeñɨangui re.

